
Алтай әлемін зерттеу жалғаса береді
Әл-Фараби атын-

дағы Қазақ ұлттық 
у н и в е р  с и т е т і н д е 
«Алтай халық тары-
ның жер-су атау-
лары» атты ХІ халық-
ара лық симпо зиумы 
өтті. Іс-шараны Алтай 
қа уым дас тығы ның 
ака де миясы мен Әл-
Фараби атындағы 
ҚазҰУ бірлесіп ұйым-
дас тырды.

Әл-Фараби атындағы Қазақ ұлттық университетінің 
Басқарма Төрағасы – Ректоры Жансейіт Түймебаев 
Қазақстандағы Катар мемлекетінің елшісі Абдулазиз 
бен Сұлтан Джасем Маджид Әл-Румейхимен кездесіп, 
әріптестік қатынастарды одан әрі арттыру бойынша 
пікір алмасты. 

Әл-Фараби атындағы ҚазҰУ-ға Сиань Цзяотун 
университетінің вице-президенті Шан Вэньхуа бастаған 
Қытай Халық Республикасынан делегация келді. 

5-бет

Тәуелсіздік жылдарындағы 
«Qazaq universiteti»

4-бет

Ойталқы клубына алыс және 
жақын шетел ғалымдарын да 

шақырамыз

Оқу процесі 
мен үшін қызық

Жиынды Әл-Фараби атын дағы 
Қазақ ұлттық универси тетінің 
Басқарма Төрағасы – Ректоры 
Жансейіт Түймебаев құттықтау 
сөзбен ашты. Ректор Қырғызстан, 
Түркия, Түрікмен стан, Өзбекстан, 
Әзірбайжан, Ресей, Жапония, 
Венгрия, Польша, Тайвань және 
т.б. елдердің ғалымдарын 
жинаған ауқымды ғылыми 
шараның маңыздылығын атап 
өтті.

«Бүгінде ҚазҰУ Катардың екі 
жоғары оқу орнымен серіктестік 
орнатқан. Катар елінен ҚазҰУ-ға 
профессорлар арнайы келіп, 
дәріс оқыды. Әл-Фараби 
атындағы ҚазҰУ-да ғылымға 
ерекше көңіл бөлінеді. Бүгінде 
университет ғалымдары 100 
инновациялық жоба әзірлеп 
шықты. Оларды ілгерілету және 
коммерцияландыру бағытында 
жұмыс жүргізілуде. Біз білім мен 
ғылым саласында Катардың 
ЖОО-ларымен серіктестікті одан 

әрі дамытуға дайынбыз», –  деді 
ректор.

Өз кезегінде Қазақстандағы 
Катар мемлекетінің елшісі 
Абдулазиз бен Сұлтан Джасем 
Маджид Әл-Румейхи универ-
ситет ректорына алғысын біл-
діріп, Катар жоғары оқу орын-
дарының қызметімен танысу 
үшін Жансейіт Түймебаев ты 
Катарға жұмыс сапарымен 
шақырды.

Нұрсұлтан БАЗАРБАЙҰЛЫ

Оның құрамында «Жібек 
жолы» халықаралық және са-
лыстырмалы құқық инс титу-
тының Орталық Азия заң ғы-
лыми-зерттеу орталығының 
ди рек торы, профессор София 
Ушурова, Материалтану және 
инженерия мектебінің партия 
хатшысы Гао Хонг, Әлеуметтік 
ғылымдарды зерттеу депар-
таменті директорының орын-
ба сары Чжан Рипин, Адам 
ресурс тары департаменті ди-
рек то ры ның орынбасары Дуан 
Хэнцян, Халықаралық ынты-
мақ тастық және алмасу депар-
тамен тінің мүшесі Пей Жуи 
болды.

Қонақтарды Басқарма Төр-
ағасы – ҚазҰУ ректоры 
Жансейіт Түймебаев қабылдап, 
ҚР Президенті Қ.К.Тоқаевтың 
2023 жылғы мамырда ҚХР-ға 
мемлекеттік сапары аясында 
ҚазҰУ ынтымақтастығын терең-
де туге ықпал ететін құжаттарға 
қол қойылғанын атап өтті. ҚазҰУ 
ҚХР-дың 50 жоғары оқу 
орнымен және ұйымдарымен 
тығыз қарым-қатынас орнатқан. 

Кездесу соңында Қытай мен 
Орталық Азияның құқықтық 
зерттеулер орталығын құру 
және өзара түсіністік туралы 
меморандумға қол қою рәсімі 
өтті.

Гүл ҚҰТТЫБЕКҚЫЗЫ

Катар елшісімен 
кездесу сәтті өтті

«Түркітектес ғалымдар мен 
шетелдік зерттеушілер жылдар 
бойы Алтай әлемін зерттеп 
келеді. Бұл бағыттағы жұмыстар 
тәуелсіздік алғаннан кейін 
басталды. Бауырлас халықтар 
бір-бірін жақынырақ танып, түркі 
әлемін бірге зерттей бастады. 
«Халықаралық Алтай 

қауымдастығы симпозиумы» 
атауымен дәстүрлі түрде өткі зіліп 
келе жатқан академия лық 
платформа жыл сайын тақы-
рыптық кеңістігін кеңейтуде. 
Бүгінгі симпозиум Еуразия 
кеңістігіндегі түркі, моңғол, 
тұңғыс, манчжұр, мажар, жапон, 
корей және басқа да халықтар 

арасындағы тарихи-мәдени бай-
л аныстар туралы күрделі де 
қызықты ғылыми зерттеуге жаңа 
серпін береді деген сенімдеміз», 
– деді ректор.

Симпозиум аясында алтаис ти-
каның түрлі бағыттары бойын ша 
секциялар жұмысы жоспар-
ланған. Ғалымдар ежелгі заман-

нан бүгінгі күнге дейінгі жазбаша 
және ауызша жеткен 
дереккөздерді жан-жақты 
талдап, кеңінен зерттейді. Сим по-
зиум қорытындысы бо йын ша 
қатысушылардың баян да малары 
мен мақала ларынан арнайы 
жинақ дайындалады.

Света ӨМІРҒАЛИЕВА

ҚазҰУ-ға Қытайдан 
арнайы делегация келді

6-бет

Сейсембай КӘРІМҰЛЫ:

Гүлмира СҰЛТАНБАЕВА:

Жансая БЕРІКҚАЛИЕВА:

Әл-Фараби атындағы Қазақ ұлттық университетінің 
Басқарма Төрағасы – Ректоры Жансейіт Түймебаев 
«Алтай халықтарының жер-су атаулары» атты ХІ 
халықаралық симпозиумына арнайы келген белгілі 
түрколог ғалымдармен кездесу өткізді.

Әл-Фараби атындағы Қазақ ұлттық университеті 
журналистика және заң факультеттерінің түлектеріне 
диплом табыстау рәсімі өтті.

Делегация құрамында Алтай 
симпозиумдары комитетінің 
төрағасы, профессор Илхан 
Шахин, Түркия мәдениет және 
туризм министрінің кеңесшісі Әли 
Ихсан Чағлар, экология, урбани-
зация және климаттың өзгеруі 
министрінің кеңесшісі Тугрул 
Чамаш және Эгей университетінің 
өкілі Фикрет Туркмен бар.

Әңгіме барысында еліміздегі 
және әлемдегі түркітану саласы-
ның дамуы сөз болып, түрко-
логияның өзекті мәселелері 
талқыланды.

Кездесу барысында оқу 
ордасының ректоры Жансейіт 
Түймебаев құрметті меймандарға 
университет туралы ақпарат 
беріп, ҚазҰУ жетістіктерін айтып 

Түрколог ғалымдармен 
тұшымды әңгіме болды

Баспасөз қызметкерлерінің еңбегі бағаланды

өтті. Өз сөзінде университет 
басшысы түркологияның өзекті 
мәселелері бойынша ҚазҰУ 
ғалымдарының ауқымды жұмыс-
тарды жүзеге асырып келе жат-

қанын атап айтты. Бүгінде уни-
вер ситетте Түркітану және тіл 
теориясы кафедрасы табысты 
жұмыс істеп келеді. Сондай-ақ 
оқу ордасының базасында Түркі-
тану және алтайтану ғылыми-
зерттеу институты жұмыс істейді.

Өз кезегінде құрметті қонақ-
тар қабылдағаны үшін универ-
ситет ректорына ризашылықта-
рын білдірді. Ғалымдар 
ҚазҰУ-дың зор әлеуетін ерекше 
атап өтіп, өзара тиімді ынтымақ-
тастыққа мүдделі екендіктерін 
жеткізді. 

Айта кетейік, Әл-Фараби 
атындағы ҚазҰУ-да «Алтай халық-
тарының жер-су атаулары» атты 
ХІ халықаралық симпозиумы 
өткен болатын. Симпозиумның 
мақсаты – ежелгі заманнан 
бүгінге дейін жазбаша және 
ауызша жеткен дереккөздерді 
кеңінен зерттеу, тайпалардың, 
жер-су атауларының фонетика-
лық және морфологиялық 
өзгерістерінің себептерін талдау 
және ғалымдардың халықаралық 
ынтымақтастық траекториясын 
кеңейту. 

Нұрсұлтан ЖЕКСЕНБАЕВ

Оқу орнының басшысы 
Жансейіт Түймебаев Баспасөз 
қызметін кәсіби мерекесімен 
құттықтап, жылы лебізін білдірді.

Қазақстан Президентінің: «Әді-
летті Қазақстанды құру үшін 
қоғамда құндылықтар жүйесін 
жаңғыртып, ұлттың жаңа сапасын 
қалыптастырудың мән-мағынасы 
зор. Бұл бағытта еңбекқорлық 
пен білімпаздықты, адал аза-
матқа тән қасиеттерді дәріптейтін 
масс-медиа өкілдері айрықша 
рөл атқарады. Бұқаралық 
ақпарат құралдары азаматтық 
диалог жүргізудің ашық алаңына 
айналып, мемлекет пен қоғамның 
өзара байланысын нығайтуға зор 
үлес қосып жүр», – деген сөзіне 
тоқталып, университет қызметін 
насихаттап жүрген журналистерге 
алғысын жеткізді.

Сондай-ақ Қазақстан Респуб-
ликасы Ақпарат және қоғамдық 
даму министрлігінің «Ақпарат 
саласының үздігі» төсбелгісін 

Ақпарат және коммуникациялар 
департаментінің Ақпарат және 
мониторинг секторының 
басшысы Гүл Баяндинаға, «Qazaq 
universiteti» газетінің бас 
мамандары Күләш Қадырбаева 
мен Қайыржан Төрежановқа 
тапсырды.

Ал ҚР Ғылым және жоғары 
білім министрі Саясат Нұрбекұлы-
ның «Алғыс хатымен» Ақпарат 
және мониторинг секторының 
бас сарапшысы Светлана 
Өмірғалиева марапатталды.

Әл-Фараби атындағы Қазақ 
ұлттық университетінің Басқарма 
Төрағасы – Ректоры Жансейіт 
Түймебаевтың «Алғыс хатына» 
Баспасөз қызметі басқармасы-
ның бас сарапшысы Гүлзат 
Табын, «Фараби медиа» басқар-
ма сының басшысы Бақыт 
Әмірбек, Ақпарат және коммуни-
кациялар департаментінің бас 
маманы Марат Жүнісбеков, 
«Фараби медиа» телестудиясының 

Әл-Фараби атындағы Қазақ ұлттық университетінде 
Ақпарат және коммуникациялар департаментінің 
қызметкерлеріне марапаттар мен сертификаттар 
табысталды.

бас сарапшысы, оператор-бейне-
монтаждаушы Убайда Шертаев, 
«Фараби медиа» телестудиясының 
жетекші маманы, оператор 
Еркебұлан Нұрдәулет, «Фараби 
медиа» телестудиясының жетекші 
маманы, 3Д дизайнер Бақытнұр 
Әбдікәрім лайық деп табылды.

Сондай-ақ жиын барысында 
университет басшысы «Фараби 
университеті» сайтының бас 
дизайнері Заман Кетебаевқа, 
Ақпарат және коммуни ка-
циялар департаментінің бас 
маманы Еңлік Ақжігітке 
«Парасат» кәсіп одағының ар-

найы сертификат тары табыс-
талды.

Сондай-ақ қызметкерлерге 
"Алматы жастары" бағдарламасы 
бойынша тұрғын үй серти-
фикаттары берілді.

Света ӘБІЛҒАЗЫҚЫЗЫ

Салтанатты шарада универ-
си тет басшысы Жансейіт 
Түймебаев сөз сөйлеп, еңселі 
орданы бітіруші түлектерге 
жылы лебізін білдірді.

«Әл-Фараби атындағы Қазақ 
ұлттық университеті отаншыл, 
еңбекқор, адал әрі интеллек-
туал жастар легін тәрбиелеуді 
басты ұстаным етіп келеді. 
Биыл оқу орнын  8974 түлек 
бітірді. Оның 6758-і – бакалавр, 
1774-і – магистр, 442-сі доктор 
дәрежесін алды. Бүгін заң 
факультетінің 328 түлегі, ал 
журналистика факультетінің 
101 түлегі, 52 өнер ғылымда-
рының магистрі жас маман 
атанды. Бүгінгі бітіруші түлекте-
рі міздің арасында үздік сту-
дент теріміз көп. Сондай-ақ 
халықаралық, республикалық 
олимпиадалардың, спорттық 
жарыстардың жеңімпаздары да 
бар. Дана халқымыз «Оқу – 
инемен құдық қазғандай» деп 

текке айтпаған. Сіздер қара 
шаңырақ қабырғасында білім 
алумен қатар, университетте 
өткізілген қаншама игілікті 
шаралардың бел ортасында 
жүріп, мол тәжірибе жинады-
ңыздар. Өздеріңізді игілікті 
қоғамдық бастамалардың 
ұйым дас тырушысы ретінде 
қалыптастыра алдыңыздар. 
Тәуелсіз мемлекетіміздің игілігі 
жолында атқаратын кәсіби 
ізденістеріңіз бен зерделі 
еңбектеріңізге жемісті жетістік-
тер тілеймін», – деді ректор.

Сөз соңында Жансейіт 
Қансейітұлы қоғамдық жұмыс-
тарға белсенді қатысқан түлек-
терге дипломдар табыс тады.

Сондай-ақ шара барысында 
факультет декандары, арнайы 
шақырылған қонақтар сөз 
сөйлеп, түлектерге сәт-сапар 
тіледі.

Нұрсұлтан 
БАЗАРБАЙҰЛЫ

Түлектерге диплом 
табысталды

QŪRYLTAI

Әрине, ұрпақ тәрбиесі 
айтуға ғана жеңіл өте 
күрделі мәселе. Қазіргі 
жастар «қағаз кітап» 
оқымайтыны да ақиқат. 
Бәрі электронды нұсқаға 
әуес. Бұл денсаулыққа да 
зиян. Демек, оқу-білімге 
құлшы нысты біз бала 
бойына ерте дарыту мә-
се  лесін қолға алға нымыз 
абзал. Мысалы, бала-
бақшада бала лар ды кі-
тапқа қызықтыру үшін 
түрлі іс-шаралар, байқау-
лар ұйым дасты рылса құ-
ба-құп. Бұл үрдіс мектеп 
қабыр ғасында, одан ке-
йін ЖОО-ларда жалға сын 
табатын болса, біз кітап-
құ марлар легін тәр бие-
леп өсі ріп шығара мыз. 
Ал білімпаз адам қоғам-
ды алға сүйреуші. Мұн-
дай жастар жақсы лық қа, 

ізгі лікке ұмты лады. Егер 
осы ның бар лы ғын дер 
шағында қол ға алсақ 
және оны мыз науқан 
күйін де қалмай, ырғақты 
түрде орын далса, шын 
мәнінде интел лек туалды 
ұлт қалып тас тыруға бо-
лады. Рас, «сананы тұр-
мыс билейтіні» өтірік 
емес, әйтсе де рухани 
құн ды лық қай заманда 
болсын өз биігінде қа-
лады.  

Мемлекет басшысы-
ның: «Мартин Лютер Кинг 
сияқты менің де көкейім-
де жүрген бір арман бар, 
бұл – тәулік бойы жұмыс 
істейтін Президент кітап-
ханасын ашу. Мен мұн-
дай кітап хананы Анкара-
да көрдім. Оның 
оқыр   ман дары әлемнің әр 
түк пі  рінде басылып шық-

қан көр кем шығарма лар-
ды, арнау лы әде биет ті 
оқи алады. Мұндай кітап-
хананы елімізде де салу-
ға болады деп ойлай-
мын», – дегені көңілге 
қоным  ды. Біздің ҚазҰУ-
дың Әл-Фараби кітапха-
насы қандай кере мет, 
сту денттердің білім алуы-
на бар жағдай жа салған. 
Осы күні «оқи мын, білім 
аламын» деген жастарға 
мүмкін шілік мол. «Қағаз 
кемір ген» адамның дала-
да қалмай тынын білемін. 
Сондық тан Ұлттық құрыл-
тайда айтылған әр баста-
ма, ұсы нысты қолдай-
мын.  

Ләйла КУДРЕЕВА,  
химия және 

химиялық технология 
факультеті деканының 

орынбасары 

Ұлттық құрылтайдағы 
әр бастаманы қолдаймын

Тәрбие – тал бесіктен

Елді өркендету бағыты айқындалды 

Түркістан қаласында өткен Ұлттық құрылтайда Мемлекет басшысы 
Қасым-Жомарт Тоқаев еліміздің келешек да муына тіке лей ықпал 
ететін келелі мә се лелер жөнінде ой қозғады. Маған Президенттің ұлт 
бола шағы, ұрпақ тағдыры туралы айтқаны ерекше ұнады. Шынында 
да, біздің халықта дарынды қыз-жігіт тер көп. Оларды қолдап, дұрыс 
бағыт-бағдар беру – ата-ана мен ұстаздардың борышы. Отан сүйгіш, 
білімпаз, еңбекқор ұр пақ тәрбиелесек, біздің ел мен жеріміз сөзсіз 
көркейеді.  

Түркістанда өткен құрылтай ұлттың болашағы мен мем лекеттің бірлігін 
ұлт зиялыларымен бірге кеңесіп, шынайы түрде бірлесе шешудің бағыты 
талқыланған басқосу болды. Тарихи мәлімет бойынша: «Құрылтай – түркі-
моңғол ақсүйек терінің ресми кеңесі. Түркілерде, кейін Шыңғыс хан империя-
сында құрылтай үлкен рөл атқарған. Онда, негізінен, ұлы хан сайлау, 
жауланған жерлерге иелік ету және әскери жорық бағытын белгілеу мен 
оған әскербасы тағайындау мәселелері шешілді. Ұлыстарда да жыл сайын 
Шыңғыс хан әулеті мен әскери-көшпелі ақсүйектердің құрылтайы шақы-
рылды. 1259 жылы Мөңке ханның өлімінен кейін жалпы моңғолдық, яғни ұлы 
құрылтай шақырылмайтын болды.

17 маусымда «Әділетті Қазақстан. Адал азамат» деген 
тақырыпта Ұлттық құрылтайдың екінші отырысы өтті. Бұл 
жаңа Қазақстанның тарихи жылнама сындағы ерекше 
бет десек, артық айтқандық емес.  

XV-XVIII ғасырларда 
түркі мемлекеттерінде, со-
ның ішінде Қазақ ханды-
ғында аса маңызды мәсе-
лелерді шешу үшін 
құ рыл тай шақырылған, 
мыса лы: Қарақұм дағы ха-
лық құрылтайы, Ордаба сы 
құрылтайы туралы дерек-
тер бар. Демек, Мемлекет 
басшысы Қасым-Жомарт 
Тоқаевтың қо ғам дағы қор-
да ланып қалған түйткілді, 
яғни халық бірлігі, ұлттық 
тәрбие, ұлттық құндылық, 
салт-дәстүр т.б. мәселе-
лерді жан-жақты қозғауы, 
талқыға са луы құптарлық 
іс. Құрылтай мүше лері бір-
неше бағытта, атап айт-
қанда:  «Қоғамдық кон соли-
дация», «Мәдениет. Өнер. 
Руха ният», «Білім және 
ғылым» т.б. жұ мыс секция-
сына бөлініп тал қы лап, 
толғақты мәселені шешу 
жол дарын ұсынды. Соны-

мен қатар Мемлекет бас-
шысы бүкіл түркі дүниесіне 
танымал ғұлама Қожа 
Ахмет Ясауидің және осын-
да жер ленген тарихи тұлға-
лар дың рухына тағзым етіп, 
құран бағыш тады. Бұл да 
қазақы дүние танымды бү-
кіл халқымызға өнегелі 
тәрбиенің көрінісі ретін де 
көрсетті. Ұлттық құрыл-
тайда мәжіліс депутаты 
Жұлдыз Сүлей менова отба-
сылық тәрбиеге ерекше 
көңіл бөлу қажет екені 
жөнінде ұсыныс айтты. 
«Тәр бие сіз берілген білім-
нің көп жағ дай да басты 
жарып, көзді шығара тынын 
көріп отырмыз. Сон дықтан 
қоғам болып бұл іске тоқ-
тау са луымыз қажет. Өске-
лең ұр пақ тың моральдық, 
мәдени және психоло-
гиялық ұстаным дарын қа-
лып тас тыратын институт – 
әрине, мектеп. Бірақ 

отба сының бала тәрбиесін-
дегі рөлін ешқа шан естен 
шығар ма уымыз қа жет. Се-
бе бі бір әкенің тәрбиесін 
100 мектеп бере алмай ды. 
Ар, ұят, намыс, ізгілік пен 
мейірім ділік, ұлт тық мұраға 
деген құрмет – темір қазық 
ұстанымдар білім нің негізгі 
құндылығы болуы шарт. 
Қазір үкімет дайындап жат-
қан ұлт тық тәрбие концеп-
ция сына осы ұс та ным дар-
ды ұлт тық құнды  лық 
ре тінде қалыпта сыру 
қажет», –  деді. 

Демек, мемлекеттің бо-
ла шағы білім алып жатқан 
жастары мыз дың бойында 
ұлттық тәрбие мен ұлттық 
танымды қалыптастырудың 
маңызы зор деп білемін. 

 Абай ДҮЙСЕНБАЕВ,  
Педагогика және білім 

беру менеджменті 
кафедрасының доценті, 

п.ғ.к.

шағында көтерілген мәселелер. 
Талқыға түскен осы мәселелердің 
ұлт тағдыры, ұлт келешегіне 
тікелей қатысы бар. Сондықтан 
Мемлекет басшысының көтерген 
бастамасын бәріміз бір кісідей 
жұмыла қолдап, іске асыру тетігін 
қоғам болып қауымдаса шешкен 
жөн. Әр маман өзінің саласы 
арқылы үлес қосса, сөзсіз қыруар 
шаруа тындырылады.  

Президентіміз Қасым-Жомарт 
Тоқаев әділетті Қазақстанды құру 
жолындағы өзекті түйткілдерді 
осы құрылтайда тағы бір еске 

түсіріп өтті. Елдегі күрделі әлеу-
меттік проблемаларды шешу, 
мемлекеттік қолдауға аса мұқтаж 
азаматтарға көмек көрсету, 
өткен жылғы қаңтардағы қай-
ғылы оқиғалар,  таяудағы Абай 
облысында бас көтерген табиғи 
апат назардан тыс қалған жоқ. 
Қоғам алдында елімізде жүріп 
жатқан саяси рефор ма ларды, 
институционалдық өз ге рістерді, 
сондай-ақ әлеумет тік-экономи-
калық бастамаларды қолдап-
қуаттау міндеті тұр. 

Мемлекет басшысы өз сө-

саясаттың тиімділігін арттыру 
және креативті индустрияны да-
мыту, мемлекеттік саясатты 
сапалы сараптама-талдау арқы-
лы қамтамасыз ету, шекара 
маңындағы аудандарды өркен-
дету, кәсіби мемлекеттік қызмет-
шілерді даярлау сияқты тың 
бастамалар көтерілді. Бұл дер 

Ұлттық құрылтайда ел мен 
жерді, жалпы қазақстандық қо-
ғамды одан әрі дамытудың негізгі 
бағыттары айқындалды. Атап 
айтқанда: мемлекеттік рәміздерді 
жетілдіру, ұлттың тарихи санасын 
нығайту, мәдени мұраны жан-
жақты насихаттау, өскелең 
ұрпақты тәрбиелеу, ақпараттық 

зінде: «Уақыт талабы – біздің 
бірлігіміз бен тұрақтылы-
ғымызды, әділдік пен ынтымақ-
тастықты, заң мен тәртіпті, сенім 
мен жауапкершілікті сақтау», – 
деді.  Мұнымен біз, ЖОО оқы-
тушылары, толық келісеміз. Сөз 
соңында Президентіміз Қасым-
Жомарт Тоқаев Алаш рухы мен 
Қазақ мемлекеті бір-бірінен 
ажырамай тынын, олар мәңгі 
бірге өмір сүретінін атап өтті. 
Шынында да, біз  ұлтты жаңа 
сапаға көтеріп, әлемдегі саяси, 
әлеуметтік-эко но микалық рөлі-
мізді күшейтеміз.  

 Әсел ӨСКЕЛЕҢОВА,  
э.ғ.д. 

Зәуреш АХМЕТОВА,  
э.ғ.к., доцент

Бетті дайындаған Гүлзат НҰРМОЛДАҚЫЗЫ  

Ойталқы клубына алыс және 
жақын шетел ғалымдарын да 
шақырамыз

SARAP

Сейсембай КӘРІМҰЛЫ, Экономика және 
бизнес жоғары мектебінің  
қауымдастырылған профессоры, э.ғ.к. 

Таяуда Әл-Фараби атындағы 
Қазақ ұлттық университеті Эко-
номика және бизнес жоғары 
мектебінің пікірталас клубы құ-
рылған еді. Университет қа быр-
ғасында отандық эко номи каның 
келелі мәселе лері мен өзекті 
түйіндерін ортаға салатын, ой 
айтып, ұсыныс білдіретін 
клубтың мүше лері ұзақ жылдар 
бойы білім ордасында еңбек 
етіп келе жатқан мүйізі қара-
ғайдай ға лымдар, оқытушылар 
мен түрлі деңгейде білім алу-
шылар. Күні бүгінге дейін пікір-
сайыс клу бының екі отырысы 
өтті. Осы екі басқосуда қандай 
мәселе көте рілді, қандай ой-
толғамдар жа салды? Жалпы, 
пікірсайыс клубын құрудағы 
мақсат қан дай? Осы және басқа 
да са уалдарға жауап алу ние-
тімен клуб жетек шісі, экономика 
ғылы мының кан дидаты, қауым-
дастырылған про фес сор 
Сейсем бай Кәрімұлын арнайы 
әңгімеге шақырған едік. 

– Сейсембай Кәрімұлы, ой
талқы клубын құрудағы бас ты 
мақсат не? Осы жөнінде кеңі
рек әңгімелеп берсеңіз. 

– ЭжБЖМ пікірталас клубын 
біз жоғарыға есеп беру үшін 
емес, қазіргі экономиканың 
өзекті мәселелері мен қоғамда 
орын алып отырған түрлі әлеу-
меттік түйткілдер негізінде еркін 
ойлы ғалымдардың пікір алма-
сатын ашық алаңына айнал-
дыруды көздеп аштық.  Пікір талас 
клубтарын әдетте зиялы қауым, 
сарапшылар мен нағыз зерттеу-
шілер ашады. Біздің ұжымда 
осындай адамдар бар екеніне 
сенімдіміз және оларды Қазақ-
стан Президенті Қасым-Жомарт 
Тоқаевтың «Әділетті мемлекет. 
Біртұтас ұлт. Берекелі қоғам» 
атты жолдауында қоғам алдына 
қойған зор міндеттерді шешуге, 
оған үн қатуға осы пікір талас 
клубының жұмысы арқылы бел-
сене қатысуға жұмылдыруды 
ойладық. 

Осы жолдауда Мемлекет бас-
шысы елдегі реформалардың 
нақты бес бағдарын белгілегенін 
білеміз. Сөйтіп, оны «жаңа эконо-
микалық саясат» деп атады. 
Президент бұл бағдар бойынша 
нақты тоғыз маңызды міндетті 
шешу керек екенін көрсетіп 
берді. Осылайша ға лым  дарға, 
практиктерге және барлық 
мүдделі тұлғаларға алға қойылған 
міндеттердің тиімді шешімдерін 
табу үшін ғылыми-зерттеу жұмыс-
та рының кең өрісін қолдануға 
шақырған еді. 

Осыған орай, қазір барлық 
беделді университеттер мен 
ғылыми-зерттеу институттары 
эко номиканың ең өзекті мәсе-
лелері талқыланатын осындай 
пікірталас клубтарын ұйымдас-
тыруда. 

Біз өзіміз құрған пікірталас 
клубына университет ғалымда-
рымен бірге әзірше өзге жеті 
университет пен институттарда 
қызмет істейтін, өзінің ғылыми 
нәтижелерімен көзге түскен 
танымал зерттеушілерді тарт тық. 
Біз бұл тәжірибені әрі қарай 
дамытып жалғастырамыз, со ның 
ішінде алыс және жақын шетел-
дердің зерттеушілерін де клубқа 
тарту жолын қарасты рудамыз.

– Ойталқы клубында негі
зінен нақты қандай мәселе лер 
талқыланады? 

– Біздің клубымызда негізі нен 
жаңа Қазақстанға тән экономи-
каны қалыптастырып, оны одан 

әрі дамыту мәселелері жан-
жақты әрі терең талқыла нады. 
Бұған қоса, экономикамен тығыз 
байланысты әлеуметтік түйткіл-
дерді әділетті шешу жол дарын 
іздестіру амалдары қарасты-
рылады. Алдағы уақытта клубы-
мыздың жұмысын әрта рап-
тандыруды жоспарлап отыр мыз. 
Атап айтқанда, жетекші ғалымдар 
мен практик терді дөңгелек үстел-
ге шақырамыз. Онда балама 
көзқарасты білді ретін немесе 
бір-бірін толықты ратын екі баян-
дамашыны ұсыну тәсілін қарас-
тырдық. Мәселен, қазан айын-
дағы кеңесте екі баяндамашыны 
тыңдап, тал қылау жоспарлануда: 
оның бірі – инклюзивті экономи-
калық өсу проблемаларына, 
екіншісі – әлеу меттік теңсіздік 

мәселе леріне арналады. Сондай-
ақ клуб отырыстарында еліміздегі 
жоғары білім сапасы сөзсіз 
талқыланады: ЖОО-да студент тер 
арасындағы білім культі (баллға 
табыну емес) және оқытушылар 
арасында кәсіби шеберлік культі 
билік ету үшін не істеу керек 
деген толғақты мәсе лелер жөнін-
де ой қозғай мыз. Аса маңызды 
ұсыныстар мен көзқарастарды 
уақыт өте келе, қоғамдық талқыға 
салуды да ойластырамыз. 

– Алғашқы клуб отырысын
да қандай толғақты түйін 
талқыға түсті?

– Клубымыздың бірінші оты-
ры сы 19 сәуірде өтті. Профессор 
Мағбат Спанов «Қазақстанға 
қайтадан қар барысы болу үшін 
стратегиялық серпіліс жасауға 
қандай ре формалар қажет?» 
деген тақы рыпта әріптестерін 
ойталқыға шақырды. Өздеріңізге 
белгілі, 2000-2007 жылдары 
Қазақстан экономикасы жоғары 
қарқын мен өсіп дамыды: осы 
кезеңдегі орташа жылдық өсім 
10 па йызды құрады. Сол кезде 
қоғамда елімізді «қар барысы» 
деп атау жөнінде ұсыныстар 
айтылған еді. Алайда кейінгі жыл-
дары орташа жылдық өсу қар-
қыны екі еседен астам көлемге 
күрт төмендеді. Ұсы нылған тақы-

рып бойынша өте қызықты 
пікірталас болды. Бұл тақырып 
қатысушылардың ерек ше қызығу-
шылығын тудырды. Клубқа 
жинал ғандар өздерінің ғылыми 
көзқарастары, зерттеу нәтиже-
лерін ортаға салып, бөлісуге 
ниетті екендерін айтты.

Одан кейін маусым айында 
Экономика және бизнес жоғары 
мектебі пікірталас клубының 
екін ші отырысы өтті. Күн тәр-
тібінде профессор А.Адамбекова  
«Экономиканы қаржыландыру: 
трендтер мен тәуекелдер» деген 
тақырыпта баяндама жасады. 
Басқосуда баяндамашы көпші-
лікті өз зерттеулерінің нәтижеле-
рімен таныстырды. Атап айт-
қанда, төмендегідей мәселелер 
талқыға түсті:

1. Қазақстандық компания лар 
қаржыландыру механизмі ар-
қылы қаражат тартудан гөрі 
банктік несие алуға мүдделі.

2. Соңғы жылдары еліміздің 
бюджеттік кеңістігінде кеңею 
тенденциялары байқалуда. Бұл 
өз кезегінде осы тенденция лар-
дың нақты негізі туралы түрлі 
сауалдар туындатады. Неге?

3. Алғашқы қор нарығы нақты 
секторда нөлге жуық белсенді-
лікті және микрокредиттік ұйым-
дар мен инвестициялық компа-
ниялардың белгілі бір 
бел   сен  ділігін көрсетуді жалғас-
тыру да.

4. Соңғы жеті жылда бюджет-
тің шикізаттық емес тапшылығы 
екі есе өсті.

5. Көптеген елдерде, әсіресе 
Еуропада бизнеске қарағанда 
халыққа берілетін несиелер көбі-
рек. Корпоративтік порт фель дің 
үстемдігі дамушы елдерге немесе 
қаржы жүйесін құру жолына таяу-
да түскен елдерге көбірек тән. 

6. Кейбір макроэкономи калық 
және қаржылық көрсет кіштер 
ағымдағы ақша-несие саясаты 
стратегиясының белгілі бір 
тиімділігін көрсетеді.

Автор баяндамасында ұлттық 
экономика өсуінің негізі ретінде 
кәсіпкерлік ортаның эмис сиялық 

белсенділігін ынталан дыру үшін 
инвестициялық жағ дай жасау, 
сондай-ақ даму бағ дарларын 
анықтауда мемле кеттік ресурс-
тарды тиімді пайда лануға назар 
аударған. Бұдан өзге,  ЖІӨ өсімі 
мен қазақстан дық өнімдердің 
экспортын біріктіретін серпінді 
өндірістік және инфрақұры-
лымдық жоба лар ды іске қосуға, 
кірісті инк люзивті емес бөлуді 
тегістеуге бағытталған салық 
салу меха низмін құруға көңіл 
бөлді. Бұл ішкі ресурстарды боса-
туға және оларға инвестициялық 
мазмұн беруге мүмкіндік туғыза-
ды. Бір айта кетерлігі, баяндама 
қызу пікірталас тудырды. Оған 
клуб мүшелерінің барлығы бел-
сене қатысты. Мысалы, Экономи-
ка және бизнес жоғары 
мектебінің профессорлары 
М.Төле генова, М.Спанов, Е.Жат-
қанбаев, Р.Сағиевалар келді. 
Сонымен бірге Әлемдік эко-
номика және халықаралық 
қатынастар инс титутының дирек-
торы, экономи ка ғылымының 
докторы А.Арупов, С.Демирель 
университе тінің профессоры, 
экономика ғылымының докторы, 
профессор Б.Тәтібеков, э.ғ.к. 
А.Джулаева, доцент м.а., PhD 
Д.Рахматул лаева және басқа да 
зерттеуші ғалымдар қатысты. 

– Осы күнге дейін клубтың 
екі отырысын өткіздіңіздер. 
Қорытындысы туралы не айта
сыз? 

– Клубтың алғашқы екі 
отырысы мен оның нәтижелері 
әріптестеріміздің көпшілігі елі-
мізде болып жатқан экономика-
лық процестерді сауатты сарап-
тап, оларға баға беріп, жетілдіру 
бойынша орынды ұсыныстар 
жасай алатынымен көзге түсті. 
Бұл кездесулерде біз клуб 
жұмысы туралы ойларымызды 
апробациялау ретінде қарастыр-
дық және біздің ойымызша, олар 
жақсы деңгейде өтті. 

– Талқы нәтижелерін тиісті 
министрліктерге, үкімет пен 
парламентке жіберу ойлары
ңызда жоқ па? 

– Әзірге біз тиісті министр-
ліктерге, үкіметке талқыланған 
тақырыптар бойынша өз тұжы-
рым дарымызды, нақты ұсыныс-
тарымызды жіберуді тоқтатып 
отырмыз. Өйткені материалдар 
біздің мұрағатымызда сақта-
лады. Сондықтан ортаға түскен 
тақырыптарға, ондағы көтеріл ген 
мәселелерге егжей-тегжейлі тал-
қылау үшін тағы бір рет оралуды 
жоспарлап отырмыз. Клуб оты-
рысының материалда рын мұқият 
өңдегеннен кейін тиісті мемле-
кеттік органдарға ең маңызды 
нәтижелерді жет кізу үшін тиісті 
шаралар қа былдан бақшы. Келесі 
клуб отырысынан бастап Қазақ-
стан ның экономикалық және 
әлеу меттік мәселелерін талқы-
лау дың егжей-тегжейі мен сер-
пінді мате риалдар әлеуметтік 
желіде жарияланады. Сол кезде 
пікірта лас клубының түсірілімін 
көргісі келетіндерге тиісті сілтеме 
береміз. 

– Әңгімеңізге рақмет.

Сұхбаттасқан 
Гүлзат НҰРМОЛДАҚЫЗЫ

«Qazaq universiteti» газеті 
1986 жылы Желтоқсан оқиға-
сынан соң жарық көрмей, арада 
сегіз жыл үзіліс болды. Сол кезде 
басылымның тағдырына үлкен 
қамқорлық, жанашырлықпен қа-

Тәуелсіздік жылдарындағы 
«QAZAQ UNIVERSITETI»

«Qazaq universiteti» 
газетінің шығу тарихы 
бірнеше кезеңді қам-
тиды. Алғаш уни вер-
ситет басылымын жур-
на листика факультетінің 
ұстаздары қолжазба, 
қабырға газеті форма-
тында шығарғанын ұста-
зы мыз, профессор 
Әбіл файыз Ыдырысов 
сту денттерге жиі айта-
тын. Газеттің уақыт өте 
келе мазмұны, қалыбы 
мен қарымы өзгерді. Әр 
жылдары газетті бас-
қарған журналист, ұс-
таз дар газеттің да муына 
ерекше үлес қосты. 
«Qazaq universiteti» білім 
ордасының оқу, ғылым 
және әлеуметтік өміріне 
арналған корпоративті 
басылымы бола отырып, 
студенттердің жур на-
лис тика мектебіне бау-
лыған ұстаханасына 
ай налды. 

BELES

Гүлмира СҰЛТАНБАЕВА, профессор

раған профессор-ғалым, жану 
теориясы, нанотехнологиясының 
атасы атанған Зұлқайыр 

Мансұров еді. Ол кісі химик болса 
да, жанына тарихшы, арабта-
нушы, абайтанушы бір топ жас 
ғалымдарды жинап алып, газетті 
қайта шығаруға мұрындық болды.

1994 жылы Мерзімді бас-
пасөз кафедрасынан аспи ран-
тураға оқуға түскен жылы 
Зұлқайыр Мансұров «Qazaq uni-
versiteti» газетін қолға аласың 
ба?» деп ұсыныс айтқанда, мен 
небәрі 23 жаста едім. «Иә, 
қолымнан келгенше көмекте-
сейін» деп уәде бердім. Сол 
уәдемнен ұстаз алдында әлі де 
тайған емеспін. Бұл да мен үшін 
ғылымдағы үлкен мектеп.

Басылым А4 форматта 8 бет, 
12 бет болып шыға бастады. Әр 
нөмірінде университеттегі жаңа-
лық тармен қатар, танымал ға-
лым дармен сұхбат, ең жас сту-

денттер туралы деректер 
жа рия лай бастадық. Газет тари-
хында алғаш рет компьютерлік 
түптеуді ұйымдастырдық. Кампус-
тағы студенттер өміріне арналған 
фотоколлаждар енді газеттің 
басты визуалды құралына айнала 
бастады. 

Мәселен, 1995 жылы ма-
мырдағы саны Ұлы Жеңістің 50 
жылдығына арналды. 1941 жылы  
ҚазҰУ-дан соғысқа аттанған 
ұстаздар туралы фотоларды 
мұрағаттан жинап, тұтас коллаж 
жасап шығардық. Газеттің атаулы 
нөмірін ардагерлерге арналған 
салтанатты жиында тараттық. 

Университеттің даму жыл-
дарымен тұспа-тұс келген ірі 
ғылыми оқиғалар газет беттері-
нен үзбей орын алып, оқырманға 
жол тартты. 1995 жылы ұлы 

Абайдың 150 жылдығына арнайы 
нөмір шығардық. Академик 
Зейнолла Қабдолов өзі бастап 
сұхбат берді.  

1995 жылдары Қазақстан 
мен Түркия арасындағы халық-
аралық ынтымақтастық дами 
бастады. Сондай жауапты кезең-
де түркі өркениетіне арналған 
ғылыми конференциялар мен 
шараларды ұйымдастырып, үй-
лес тіріп, жариялап отырдық. 
Өзіміз де қазақ ғалымдарымен, 
зиялыларымен етене таныстық. 
Мақалаларын редакциялап, 
баспаға дайындадық. 

«Qazaq universiteti» газеті тә-
уелсіздік алған жылдардан кейін 
қарқынды дамып, баспасөз бен 
оқу-білімнің шырағы ретінде 
жаңа белеске қадам басқан 
болатын.

Табиғатқа шығып, 
тәжірибемізді шыңдадық

Теория мен тәжі-
рибенің үйлесімділігін 
жүзеге асыру үшін таяу-
да «Табиғи техногендік 
қауіп-қатерлер» маман-
дығының 1-курс студент-
терімен бірге Медеу 
шатқалынан Шымбұлақ 
таулы курортына дейін 
жаяу жүріп, геоморфо-
логия пәні бойынша 
беткейлік процестердің 
қалыптасуы, тау түзілу 
процесі, өзен арнасы-
ның қалыптасуы, море-
на лық көлдер және 
таулы аймақта болатын 
түрлі табиғи апаттардың 
пайда болу себептері 
туралы алған теориялық 
білімді іс жүзінде шың-
дап қайттық.

мамандарды оқытып-үйрету қыз-
меттері кіреді.

Олай болса, табиғи және 
табиғи-техногендік құбылыстар 
мен процестерді талдау және 
бағалау үшін ғылыми ақпаратты 
пайдалануға, туындайтын табиғи 
қатерлердің мәнін анықтауға, 
инновациялық әдістер мен 
технологиялар негізінде олардың 
даму динамикасын болжауға 
және модельдеуге қабілетті 
география ғылымы саласында 
білікті мамандарды даярлау 
мақсатында география және 
табиғатты пайдалану факуль-
тетінде «Табиғи-техногендік 
қауіп-қа тер лер» мамандығы бо-
йынша 2019 жылы бакалавриат 
мамандығы ашылған болатын. 
Қазір осы мамандық бойынша 
магистратураны аяқтаған білім 

алушылар өз мамандығы бойын-
ша қызмет атқаруда.  

Аталған мамандықты бітіріп 
шыққан студенттер көптеген 
маңызды ақпараттарды меңгеріп 
шығады:

– табиғи процестер мен құбы-
лыстардың дамуындағы климат-
тық, топырақ-гидрология лық 
және биологиялық фактор лардың 
рөлін, сонымен қатар олардың 
табиғи кешендегі байланысын 
анықтау үшін жердің геогра-
фиялық қабығы туралы теория-
лық білімге ие болу;

– аймақтық әлеуметтік ма-
ңызды мәселелерді шешуде 
табиғатты ұтымды пайдалануды 
экологиялық бағалау және таби-
ғатты қорғаудың кешенді схема-
сын жасау үшін география 
ғылымы салаларының табиғи 

ресурстарды пайдаланудағы 
рөлін анықтау;

– геожүйелерді модельдеу 
кезінде қашықтықтан зондтау 
және ГАЖ технологиясын пайда-
лана отырып, табиғат құбылыс-
тарының дамуын бақылау;

– зерттеудің инновациялық 
әдістерін пайдаланып, экология-
лық қауіп пен зардаптарды 
бағалау үшін қауіпті табиғи және 
техногендік құбылыстар мен 
процестерден қоршаған ортаны 
қорғау шараларын әзірлеу;

– қатерлер мен геоэколо-
гиялық проблемаларды азайту 
бойынша басқару шешімдерін 
қабылдау үшін шаруашылық қыз-
меттің қоршаған ортаға әсерін, 
сондай-ақ қолайсыз табиғи 
техногендік процестер мен құбы-
лыстарды экологиялық бағалау.

Әрине, табиғи апаттар барлық 
уақытта болған, алайда дәл қазір 
олардың тым көбейіп кеткені 
байқалады. Оған дәлел – былтыр 
елімізде болған қуаңшылық, 
бірнеше елді мекендерде көк-
темде болған сел, қатты дауыл-
дардың салдарынан болатын 
шығындар, жер сілкінісі, қар 
көшкіні, бүгінгі таңда өте өзекті 
және үлкен аумақты қамтыған 
Семей орманындағы өртті айтсақ 
та жеткілікті. Табиғи және 
техногендік апаттардың көптеген 
түрлерін айтуға болар еді. 
Дейтұрғанмен қандай да болсын 
үлкен апатты жағдайлардың шығу 
себептерін қарастырған кезде 
көп жағдайда сол ұжымның 
техникамен толық жабдықталма-
ғаны, әсіресе салалық жұмыс 
атқа ратын кәсіби білікті маман-
дардың тапшылығы туралы ащы 
шындық айтылып жатады.

Міне, осы мәселе бойынша 
төтенше жағдай саласындағы 
білімді насихаттаудың міндетте-
ріне: халыққа табиғи және 
техногендік сипаттағы төтенше 
жағдайдан қорғау әдістері мен 
құралдарын түсіндіру және 
төтенше жағдайдан хабардар ету, 
білімді насихаттау, халықты және 

Аталған мамандықты меңгер-
ген азамат елімізде болып 
жатқан әртүрлі табиғи және 
техногендік апаттардың аясында, 
яғни оларды болжау, алдын алу 
және сол процестердің пайда 
болу мәселелерін анықтап, тал-
дау жасай алатын сапалы маман 
болып шығады. Олар маман 
ретінде болашақта ҚР Ішкі істер 
министрлігі жанындағы Төтенше 
жағдай комитетінде, аудандық 
және облыстық төтенше жағдай 
департаменттерінде, төтенше 
және апатты жағдайлардың қау-
пін төмендету орталығында, 
«Қазсел қорғау», Сейсмология 
инс титутында, География инсти-
тутында (лабораториялар: гля-
цио логия, табиғи қауіп-қатерлер, 
геоморфология және геоақпа-
раттық картографиялау), 
Қ.Сәт баев атындағы Геология 
ғылым дары институтында, Ахмед-
сафин атындағы Гидрология 
және геоэкология институтында, 
облыстық жер ресурстары коми-
теттерінде, Ұлттық ғарыштық 
зерттеулер мен технологиялар 
орталығында қызмет ете алады.

Теория мен тәжірибенің ұштас-
қандағы маңызы жер бедер 
пішіндерінің қалыптасу жағдайы-
мен танысу, жер бедерін гипсо-
метриялық биіктігі бойынша жік-
теп үйрену және бедер түзуші 
үде  рістерді талдау мен даму олар-
дың қалыптасуының даму ке зең-
дері туралы студенттердің алған 
білі мін бекіту болатын. Осы мақ-
сатта біз өз мамандығымыз – 
«Гео  морфология» пәні бойынша 
ал ған білімімізді нығайтып, тәжі ри-
бенің мақсатын толығымен орын-
 дадық деп айта аламыз. Осын   дай 
білікті мамандар бола шақ та та-
биғи және техногендік апат   тарды 
болдырмауға ықпал етеді.

Әсима КӨШІМ, 
профессор

Ақтоты БЕКЖАНОВА, 
Картография және 

геоинформатика
кафедрасының оқытушысы

STUDENTTER AINASY  

Бетті дайындаған Бағдат СҰЛТАН, журналистика факультетінің 4-курс студенті

Оқу процесі мен үшін қызық
Әрбір сәтін бағалап, өмірін барынша мәнді әрі 

қызыққа толы өткізетін, оқуда озат, биология және 
биотехнология факультетінің 3-курс студенті Жансая 
Берікқалиевамен сұхбаттастық. Қазір  ол АҚШ-тың  
Огайо штатында тұрады. 

Айсұлу Каимбекова – Алматы қаласындағы №15 
гимназияның түлегі. Республикалық, халықаралық 
байқаулардың жеңімпазы Айсұлу Сабыржанқызының 
таңдауы ҚазҰУ-ға түсіпті. Оның себебін біз Айсұлудан 
сұрадық.

Сурет – үнсіздік, үнсіздік – күш. Әсемдікке әуес, сұлулыққа құмар көптің 
бірі мен едім. Әйтсе де дәп мұны ескермегем, өнер туындысы құры таңданыс 
емес. Оның түп астары, тілі, мәні, жаны бар «дүние». Оны ұғуың, нәзік сезінуің 
һәм терең үңілуің керек. 

Университеттің білім сапасы 
көңіліңнен шыға ма?

– Менің мамандығым –  
биомедицина. Бұл биология 
ғылымы мен медицинаның тоғыс-
қан жері деп санаймын. Биоме-
дицина ғалымдары адам денесін 
теориялық тұрғыда қарастырып, 
пайда болатын патологиялар мен 
олардың емдеу жолдарын іздес-
тіреді.

Университеттегі білім сапасын 
жоғары деп санаймын. Барлық 
материалдар мен лаборато-

риялық жұмыстарға қажетті 
көрнекіліктермен жабдықталған. 
Оқытушылар да сабақ беретін 
пәндерін жетік меңгерген, сту-
денттермен жұмыс істеуде тә-
жірибелері мол.

– Алдағы жоспарларыңмен 
бөліссең.

– Менің бакалавриатты біті-
руі ме бір жыл қалғанымен, бо ла-
шақта мамандығым бойын ша 
жұ мыс істейтініме сенімді емес-
пін. Қазіргі таңда оқудан бө лек, 
гүл сату салонында флорист бо-

лып жұмыс істеймін. Түрлі гүл-
дерді бір-бірімен үйлестіріп, бар-
лық шығармашылық қабіле тімді 
дамытуға мүмкіндік бар. Жалпы, 
мен өзімді шығар ма шылық ада-
мы деп есептеймін. Сондықтан 
осы жұмысыма бай ланысты бо-
лашақта біраз жос парым бар.

– Шетелге саяхаттау идея
сы қалай келді? Қазір әлемнің 
қай қиырында жүрсің?

– Шынымды айтсам, шетелге 
саяхаттау идеясы аяқастынан 
келген болатын. Қазір шетелге 
шығуға көмек беретін көптеген 
бағдарламалар бар. Солардың 
бірі – Work and Travel бағдарла-
масы мені де қызықтырды. Осы 
күні АҚШ-тың Огайо штатында 
тұрып, жұмыс істеп жүрмін. Бұл 
уақыт мен үшін керемет есте-
ліктерге толы ұмытылмас кезең 
болғалы тұр.

– ҚазҰУға грантқа түсу – әр 
түлек тің арманы. Көшбасшы 
универ си тетті неге таңдадың? 

– Өзіндік тарихымен 
ерекшеленетін ҚазҰУ мені үлкен 
мүмкіндіктерімен қызықтырды. 
Мұнда оқуға түсуге талпынысымның 
жүзден бір себебі – академиялық 
ұтқырлық бағдарламасы ның қолже-
тім ділігі. Менің таңдап отырған 
мамандығым үшін бұл өте маңызды. 
Ірі кітап қоры бар Әл-Фараби 
кітапханасы жайлы айтпасқа 
болмас. Заманауи құрал-жабдықта-
рымен ерек ше ленетін кітапханада, 
менің естуімше, түрлі көрме, жиын-
дар мен басқосулар жиі өткізіліп 
тұрады. Оқу ордасының осындай 
артықшылығы менің қызығу шылы-
ғымның артуына түрткі болды. Бұл 
университет студенттерінің жан-
жақты дамуына мол мүмкіндік 
жасайтыны да ықпал етті.

– Кино медиа мамандығына 
деген құлшынысың, қызығушы
лығың не ден бастау алды?

– Менің ойымша, киноиндустрия 
әдетте мемлекет пен халықтың 
айнасы болып саналады. Біз фильм 
көру ар қылы өзге мәдениетпен, 
дәстүрмен танысамыз. Мені осы 
қызықтырды. Ұлттық нақыштағы, 
әлемдік деңгейдегі тарихи фильм 
түсіруге талпынғым келеді. Осы-
лайша отандық кино сала сын 
дамытуға өз үлесімді қосқым келеді.

– Хоббиің қандай және ең 
сүйікті кітабыңды атай аласың 
ба?

– Мен кітап оқығанды өте жақсы 
көремін. Кітап оқу арқылы рухани 
байып, өзге әлемге енгендей 
сезімде боламын. Соңғы жылдары 
детектив пен классика жанрла-
рында жазылған кітаптарды оқы-
ған ды ұнатып жүрмін. Ерекше көзге 
түскен авторлардың бірі – ағылшын 
жазушысы Агата Кристи. Туынды-
лары бірінен-бірі өткен, ал олардың 
ішіндегі ең мықтысы – «Роджер 
Экройдтың өлімі» атты кітабы.

Әзір мұндай биіктік, 
асқақ рух аздау, тұңғиық 
кереметтерінен гөрі тұнық 
су бетін қызықтаппын-ау деп 
отырмын. Жә, енді Винсент 
ағай жайына назар қойсақ 
қалай болады? Бұ кісің 
құлыптың нақ өзі, бұйығы да 
ғажап, тым ғаділ, содан ба 
екен, әйтеуір, тағдыры да 
ауыр. Мың да сегіз жүз 
сексен тоғызыңның мамы-
ры, Полем Гоген мен 
Винсент Ван Гог шебер ха-
наға қатысты жоспар құру-
да. Бірер уақ өткесін екеуі 
әлденеге келіспей, кикілжің 
туындай ма, рас, өтірігін 
қайдам, біз білер дерек 
бойынша, Ван Гог ұстара 
ұстай, Полемге тарпа бас 
салады. Ол дәнеңе емес, 
осынау қырқыстан соң түн 
ортасында өз құлағын өзі 
кескенін қайтесіз, оның 
ақыры немен тынбақ? Су-
рет шіміз жындыханаға тоғы-
тылмақ, ай кейін «Жұлдызды 
түн» дүние дидарын құша, 
Винсенттің ішкі күйін та-
нытқандай-тын. Экспозиция 
бүтіндей шынайы кеңістіктен 
көшірілмей, қиял сарайынан 
ерен элементтер ендіру ар-
қылы тұтас картинаға ұлас-
қан-ды. Меніңше, Ван Гог 

бүкіл болмысымен азаттану-
ды аңсағандай, жан саялар 
пана іздеген сыңайлы. Көк-
шілден алқара көкке ауысар 
бояу реңі, қауын тілігіндей 
сарғыл Ай, маңайын көм-
керген сан жұлдыз, міне, 
нағыз Винсент. Ол мұның 
жан әлемі, тек біз түсінбедік, 
сәл тырыссақ етті, дегенмен 
де шын талантты түсіну 
қашанда қиын. 

Ендігі кезекте шебер 
портретист Валентин Серов-
қа көшелік. «Шабдалы ұста-
ған қыз» туындысына көңіл 
қоялық, автор не айтқысы 
келді? Мамонтов әулетімен 
әу баста-ақ етене араласқан 
Серов сонда жиі қонақтай-

тын. Күндердің күні отбасы 
мүшелері түстеніп біткен 
соң, бәрі сыртқа беттемек, 
Вера мен Валентин ғана 
оңаша қалмақ, екеуі де бір-
біріне бауырдай еді. Вера 
әлденені асқан энтузиазм-
мен баяндау барысында 
суретші қыздың уыз һәм пәк 
қалпын сақтағысы келген-
дей он сеанс бойы қозғал-
май, портрет кейіпкері болу-
ды өтінеді. Кейін өзі де 
картина хақында бүй дейді: 
«Менің бас мұратым – тек 
натурадан сезілер балғын-
дық, сол бір ерек балғындық-
қа қол жеткізу-тін. Айға 
жуық уақыт өтті, байғұс 
қызды әбден қинап жібер-
дім, ал мен живописьтің уыз 
күйін жоғалтпай, туындының 
аяқталуын өлердей қалап 
едім». 

Жастық, жоқ, тіпті бала-
лық тәтті-ау, шекерден де 
тәтті, мөлт еткен тамшыдай 
тазалықпен ақ, адал, қым-
бат, бұл суреттен дара 
жанды мойындай отырып, 
мен осыны көрдім. 

Аружан АҒЫБАЕВА, 
журналистика 
факультетінің

 2курс студенті

Арманым – ҚазҰУ
Ғаламат күші

ынтық болған соң, оқу процесі 
мен үшін қызық. Ма мандық 
таңдауда қателестім бе, жоқ па, 
оны айта алмаймын. Өйт кені 
өмірім алда және алдымда көпте-
ген таңдау болатынына сенемін. 

– Мамандығыңның қоғам
ға пайдасы жайлы айтсаң. 

– Мамандығыңды ұнатасың 
ба? «Мамандық таңдауда 
қате леспеу керек» деген түсі
нік бар ғой.

– Өзімнің бұл мамандыққа 
деген ерекше қызығушылығым 
барын жасырмаймын. Бала 
кезімнен биологияға, медици наға 

Жансая БЕРІКҚАЛИЕВА:

FOTOREPORTAJ

Стажировка в главном вузе страны

Практика одна из важнейших составляющих в учёбе сту-
дента. Благодаря ей мы получаем знания и опыт не только 
теоретически, но и видим в живую, как работают професси-
оналы. Перенимаем их навыки. 

Практика на кафедре жур-
налистики началась 29 мая. С 1 по 
7 июня я проходил её в городе Ал-
маты в КазНУ имени Аль-Фараби. 
Это было моё второе посещение 
данного города. Когда я прилетел 
туда ещё в прошлом году на семи-
нар Международного фонда защиты 
свободы «Әділ сөз» решил, что в бли-
жайшим будущем я вернусь сюда и 
останусь подольше, и этот момент 
наступил.

Я был закреплён к пресс-службе 
университета как фотожурналист. 
Первый день был больше ознако-
мительным – для меня провели экс-
курсию по телестудии, показали, 
как и где работают над газетой 
«Qazaq universiteti». Я сам принимал 
участие в написание статей для 
юбилейного выпуска газеты. Позна-
комился с работ никами пресс-
службы, настоящими профессиона-
лами своего дело. 

На практику я приехал со своим 
фотоаппаратом, но мне разрешили 
брать их оборудовании, чему я был 
приятно удивлён, так как оно стоит 
недёшево. Моим первым заданием 
было сделать летний этюд универ-
ситета. Это заняло несколько часов, 
потому как площадь кампуса дей-
ствительно большая. Мне очень по-
нравилось то, что территория уни-
верситета утопает в зелени, с ней 
снимки получились ещё наиболее 
красочными.

На следующий день мы отпра-
вились на открытие мемориальной 
доски в честь заслуженного деятеля 
науки Казахстана, доктора эконо-
мических наук, профессора, акаде-
мика НАН Копжасара Нарибаева, 
где он проживал. Это был мой пер-
вый официальный выезд в виде 
фотокорреспондента. Именно с та-
ких практик студент получает цен-

ный для себя опыт. И я не исключе-
ние. Пытался повторять манеру 
съёмки профессионалов и привно-
сить, что-то своё для отличия.

После этого мы отправились об-
ратно в университет на торжествен-
ное собрание «Писатель, деятель, 
политик», посвященное 75-летию 
государственного и общественного 
деятеля, академика Национальной 
академии наук, заслуженного дея-
теля Казахстана, писателя-журна-
листа Уалихана Калижана.

Тут присутствовало больше про-
странства для творчества, и я уже 
чувствовал себя более раскрепо-
щённее. К тому же, у меня был опыт 
съёмок такого рода мероприятий, 
организованных в нашем универси-
тете. Я уже мало обращал внимание 
на присутствие других фотографов 
и старался делать свою работу по 
знаниям, которые приобрёл за 3 
года обучения. За всё время, что 
длилось собрание я сделал больше 
100 фотографий, из которых мы вы-
брали лучшие, потом я должен был 
отредактировать их. После тщатель-
ной работы над ними, я показал 
полученный результат режиссёру, 
который оценил их положительно. 
Это дало мне стимула работать 
дальше.

Когда не было мероприятий я 
занимался обработкой фотографий, 
делал снимки города и получал цен-
ные замечания. Сидеть без дела 
было непозволительно, я приехал 
сюда улучшать свои навыки.

Эти фотографии были сделаны с 
парка «Коктобе». Я очень рад, что 
посетил данное место, ведь отсюда 
открывался прекрасный вид на го-
род. 

Последним моим заданием стал 
выезд на ярмарку вакансий Career 
Day в рамках проекта городского 

центра карьеры, организованного 
Управлением молодежной политики 
города Алматы. Для меня это были 
новые впечатления. Ярмарка про-
ходила на Арбате с большим коли-
чеством людей. Кадры получались 
самые разные и интересные. Мне 
показывали, что и как нужно сни-
мать, в каких настройках. Жела-
тельно было брать общий план вы-
ставки. Большинство фотографий, 
которые я сделал были одобрены 
редакцией сайта университета 
КазНУ и опубликованы в статье 
«КазНУ принял участие в ярмарке 
вакансий».

К сожалению, время в Алматы 
пролетело быстро, я бы хотел 
остаться там подольше. Но, всё же, 
за 5 дней практики я успел получить 
много новых наставлений, которые 
безусловно помогут мне в дальней-
шей работе. Стал лучше обрабаты-
вать фотографии в других програм-
мах. Научился работать с более 
профессиональным оборудованием 
для съёмок, разобрался в настрой-
ках фотоаппарата, полученного на 
время практики. Считаю, если у сту-
дента есть возможность отправить-
ся на практику в другой город, то он 
должен этим воспользоваться. По-
мимо новых ощущений и опыта это 
поднимает его квалификацию. 

Отдельная благодарность моему 
куратору М.Т.Мукашевой за предо-
ставленную возможность поездки 
в Алматы, а также пресс-службе за 
тёплый приём и помощь в учёбе! 

Георгий ШАПОШНИКОВ, 
студент 3-курса 

кафедры журналистики
Атырауского  

университета 
им. Х.Досмухамедова

Бұл игі дәстүр университетте 
жеті жылдан бері өткізіліп келеді. 
Биыл 1-сыныпқа баратын 
болашақ 210 оқушы портфель, 
дәптер, қарындаш, акварель, 
сурет дәптерлерін алды. 2020 
жылы Қазақстан Республикасы 
Білім және ғылым министрлігінің 
«Мектепке апарар жол» респуб-
ликалық қайырымдылық акциясы 
басталды. ҚазҰУ басшылығы мен 
«Парасат» кәсіподақ ұйымы 
Қазақ стан Республикасының 

Прези денті Қ.Тоқаев тың тапсыр-
ма сын ескере отырып, бұл 
бағыттағы жұмысты жалғас-
тырып, тұрақты түрде өткізуде. 
Әл-Фараби атындағы ҚазҰУ 
ректоры Ж.Түймебаев қызмет-
керлер мен олардың отбасы 
мүшелерін әлеуметтік қорғау өте 
маңызды екенін үнемі айтып 
келеді.

ҚазҰУ қызметкерлерінің 
«Пара сат» кәсіподағының төраға-
сы Талғат Мекебаев ата-анасы 

университетте жұмыс істейтін 
болашақ 1-сынып оқушыларына 
портфель дерді тапсыру салта-
наты корпоративтік мәдениеттің 
ажырамас бөлігі болуға тиіс 
екенін атап өтті. ҚазҰУ қыз-
меткерлерінің «Парасат» кәсіп-
одақ ұйымы ЖОО әкімші лігінің 
қолдауымен өткен акция әлеу-
меттік әріптестіктің іс жүзіндегі 
айқын көрінісі екенін көрсетті.

Гүл БАЯНДИНА

Кәсіподақ сөмке сыйлады

Басқарма Төрағасы – Ректоры 
Жансейіт ТҮЙМЕБАЕВ

Ақпарат және коммуникациялар 
департаментінің директоры

Қаншайым БАЙДӘУЛЕТ
Бас редактор: Гүлнар ЖҰМАБАЙҚЫЗЫ
Жауапты хатшы-дизайнер: Талғат КІРШІБАЕВ

 Нұрбек НҰРЖАНҰЛЫ  
Фототілші: Марат ЖҮНІСБЕКОВ
Корректор: Күләш ҚАДЫРБАЕВА

SOŊĞY BET

Биыл қабылдау комиссиясы 
докторантураға түсуге дайын-
дықтың қарқынды курстарын 
бастады. Сонымен, тест тап сы-
руға дайындалу үшін қазақ және 
ағылшын тілдерінің курстары, 
докторантураға түсу үшін құжат-
тардың толық пакеті дайындалды. 

Сонымен қатар шет тілін мең-
гергенін растайтын халықаралық 
сертификаттарды (IELTS, TOEFL 
IBT, GRE) тексеру осы дерек-
қорларға қол жеткі зудің арқа-
сында оны 15 минут ішінде 
жүзеге асырады.

Қабылдау комиссиясы бір 
айдағы жұмыс барысында 
факуль теттермен бірге «Almaty 
– Career Day» жеті бос жұмыс 
орны жәрмеңкесіне және 
қалалық әкімдік ұйымдастырған 
кәсіптік «Career Time» бағдар 
беру фестиваліне қатысты. Онда 

кәсіптік бағдар беру жұмыстары 
факультеттермен бірге Алматы 
қаласының барлық аудандарында 
ұйымдастырылды.

Наталья ЕМ, 
шығыстану факультетінің деканы, 

қабылдау комиссиясының төрайымы

Шатырлы қалашық бой көтердіҚазҰУ кампусында 
қабылдау комис сия-
сының қызметі мен 
талапкерлерге ар нал-
ған ақпараттарды бө-
лісу мақсатында ша-
тыр лы қалашық бой 
көтерді.

Al-Farabi Business School-да «Іскерлік әкім-
шілендіру (МВА)» бағдарламасының түлек теріне 
салтанатты түрде диплом табыстау рәсімі өтті. 
Түлектердің басым бөлігі бизнес иелері, сондай-
ақ түрлі компаниялардың орта және Қазақ-
станның 12-ден астам өңірінің түрлі ұйымдары.

Басқарма мүшесі – 
академиялық мәселелер 
жөніндегі проректор Ләззат 
Еркінбаева және Басқарма 
мүшесі – операциялық 
қызмет жөніндегі про ректор 
Әсел Уәлиева түлектерді 
бағдар ламаны сәтті аяқтау-
ларымен және MBA дәреже-
сін алуларымен құттықтап, 
сәттілік және табыс тіледі.

Өз кезегінде түлектер 

МВА бағдар ламасы тек білім 
беру жобасы ғана емес, 
бизнес пен тұлғалық даму 
үшін бірегей инвестиция 
екенін атап өтті. Олар бағ-
дарлама оқытушылары мен 
ұ й ы м д а с  т ы р у ш ы л а р ы н а 
бірегей білім алуға және 
кәсіби өсудің жаңа сатысына 
көтерілуге мүмкіндік бергені 
үшін алғысын білдірді.

Еңлік АҚЖІГІТ

Әл-Фараби атындағы ҚазҰУ-
дың қабылдау комиссиясының 
жұмысы қызу жалғасуда. 1 
маусымда электрондық кезек 
іске қосылып, техникалық хатшы-
лардың жұмысы, сонымен қатар 
оқыту-үйрету семинарлары ұйым-
дастырылды. Әр факультеттен 
кәсіби бағдар беру жұмысында 
тәжірибесі бар мықты оқыту-
шылар командаға тартылды.

1 шілдеде қабылдау комис-
сиясы «жаңаша кемпингті» іске 
қосты. 16 шатырда факультет-
тердің білім беру бағдарламалары 
таныстырылып, толық ақпарат 
беріледі. Гранттар байқауы кезе-
ңінде оқытушылар қатарына ерік-
ті студенттер мен жұмыс беру-
шілер де қосылады деп сенеміз. 
Негізгі міндет – еліміздің жетекші 
университетінің шығармашылық 
кампусының атмосферасын құру.

Al-Farabi Business School түлектері МВА дәрежесін алды


